
	1. ՀՀ արտաքին գործերի նախարարություն

	N 1111/17105-25

	Ի պատասխան ս.թ. մարտի 25-ի 01/6386-2025 թվակիր գրության՝ կից ներկայացնում ենք 2024 թվականի դեկտեմբերի 12-ին ստորագրված «Քաղաքացիական նավաշինության և նավերի լրակազմող սարքավորումների արտադրության զարգացման ոլորտում ԱՊՀ մասնակից պետությունների համագործակցության մասին» համաձայնագրի (այսուհետ՝ Համաձայնագիր) բնօրինակի հաստատված պատճենը, պաշտոնապես հաստատված հայերեն թարգմանությունը և Համաձայնագրին միանալու արտաքին քաղաքական նպատակահարմարության մասին ՀՀ ԱԳ նախարարության եզրակացությունը և ուժի մեջ մտնելու կարգի մասին տեղեկանքը՝ ղեկավարվելով «Միջազգային պայմանագրերի մասին» օրենքի (այսուհետ՝ Օրենք) 11-րդ հոդվածի դրույթներով:	
Կից ներկայացնում ենք նաև «Համաձայնագիրը վավերացնելու մասին» ՀՀ օրենքի, «Համաձայնագիրը հաստատելու մասին» Հանրապետության նախագահի հրամանագրի, «Համաձայնագիրը վավերացնելու մասին» ՀՀ օրենքի նախագծի մասին» ՀՀ Կառավարության որոշման, «Համաձայնագիրը հաստատելու մասին Հանրապետության նախագահի հրամանագրի նախագծի մասին» ՀՀ Կառավարության որոշման և «Հայաստանի Հանրապետության Կառավարության ներկայացուցիչ նշանակելու մասին» Հայաստանի Հանրապետության Վարչապետի որոշման նախագծերի ձևանմուշները՝ ըստ կիրառելիության օգտագործելու նպատակով:
ԵԶՐԱԿԱՑՈՒԹՅՈՒՆ
«ՔԱՂԱՔԱՑԻԱԿԱՆ ՆԱՎԱՇԻՆՈՒԹՅԱՆ և ՆԱՎԵՐԻ ԼՐԱԿԱԶՄՈՂ ՍԱՐՔԱՎՈՐՈՒՄՆԵՐԻ ԱՐՏԱԴՐՈՒԹՅԱՆ ԶԱՐԳԱՑՄԱՆ ՈԼՈՐՏՈՒՄ ԱՊՀ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻՆ ՄԻԱՆԱԼՈՒ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ԵՎ ՏԵՂԵԿԱՆՔ ՈՒԺԻ ՄԵՋ ՄՏՆԵԼՈՒ ԿԱՐԳԻ ՎԵՐԱԲԵՐՅԱԼ

«Քաղաքացիական նավաշինության և նավերի լրակազմող սարքավորումների արտադրության զարգացման ոլորտում ԱՊՀ մասնակից պետությունների համագործակցության մասին» համաձայնագրիրը (այսուհետ՝ Համաձայնագիր) ստորագրվել է 2024 թվականի դեկտեմբերի 12-ին Ռուսաստանի Դաշնության Մոսկվա քաղաքում: 
Համաձայնագրի նպատակն ԱՊՀ անդամ պետությունների քաղաքացիական նավաշինության զարգացմանը նպաստելն է՝ հաշվի առնելով սույն համաձայնագրի մասնակից պետությունների տնտեսության արդիականացման գերակա ուղղություններն ու ազգային ռազմավարական արդյունաբերական ծրագրերը՝ ելնելով համաշխարհային շուկայում սույն համաձայնագրի մասնակից պետությունների քաղաքացիական նավաշինության ոլորտի արտադրողների մասնաբաժնի ավելացման շահերից։
Համաձայնագիրը բարենպաստ պայմաններ կստեղծի Կողմերի շահագրգիռ պետական մարմինների, ոլորտի արդյունաբերական ձեռնարկությունների և կազմակերպությունների համագործակցության, քաղաքացիական նավաշինության և նավերի սարքավորումների բաղադրիչների արտադրության ոլորտի գիտատեխնիկական նվաճումներն արդյունաբերության մեջ ներդրման և կիրառման, ձևավորված մրցակցային միջավայորում ոլորտին աջակցման և արտադրանքի առաջմղման համար։
Միջազգային պայմանագրերի և սույն համաձայնագրի մասնակից պետությունների օրենսդրության պահպանմամբ՝ Կողմերն իրականացնում են փոխշահավետ համագործակցություն իրենց լիազորված (իրավասու) մարմինների միջոցով՝ սույն համաձայնագրին համապատասխան։
 Տվյալ ոլորտում Կողմերի արտադրական հզորությունների արդիականացման և զարգացման նպատակով Համաձայնագրի շրջանակներում նախատեսվում է փոխշահավետ համագործակցության ուղղությունների լայն շրջանակ, մասնավորապես՝ Կողմերի տեսանկյունից տվյալ ճյուղի առավել հեռանկարային ուղղությունների մասով տեղեկատվության փոխանակում, համատեղ նախագծերի իրականացում, փոխգործակցություն ոլորտային մասնագետների պատրաստման գծով, կոոպերացիոն շղթաների ձևավորմանը միտված արդյունավետ տեխնոլոգիական լուծումների ներդրում և այլն:
Քաղաքացիական նավաշինության և նավերի սարքավորումների բաղադրիչների արտադրության ոլորտում Կողմերի պետությունների արտադրական հենքի արդիականացման նպատակով Համաձայնագրով նախատեսվում է նաև պետական աջակցության միջոցների մասով փորձի փոխանակում և պետական – մասնավոր գործընկերության խթանում:
Համաձայնագիրը ստորագրվել է Բելառուսի Հանրապետության Կառավարության, Ղազախստանի Հանրապետության Կառավարության, Ղրղզստանի Հանրապետության Կառավարության, Ռուսաստանի Դաշնության Կառավարության և Տաջիկստանի Հանրապետության կառավարության միջև:
Համաձայնագիրն ուժի մեջ է մտնում այն ստորագրած և դրա ուժի մեջ մտնելու համար անհրաժեշտ ներպետական ընթացակարգերի կատարման մասին Կողմերից երրորդ ծանուցումը ավանդապահի կողմից ստանալու ամսաթվից 30 օր անց: Համաձայնագիրն ուժի մեջ մտնելուց հետո, բաց է Անկախ Պետությունների Համագործակցության ցանկացած մասնակից պետության համար՝ միանալու մասին փաստաթուղթը ավանդապահին փոխանցելու միջոցով: Միացող պետության համար Համաձայնագիրն ուժի մեջ է մտնում միանալու մասին փաստաթուղթը ավանդապահի կողմից ստանալու ամսաթվից 30 օր անց:
Ելնելով վերոնշյալից և «Միջազգային պայմանագրերի մասին» օրենքով սահմանված դրույթների հիմքով՝ ՀՀ արտաքին գործերի նախարարությունը նպատակահարմար է գտնում Քաղաքացիական նավաշինության և նավերի սարքավորումների բաղադրիչների արտադրության զարգացման գործում ԱՊՀ մասնակից պետությունների համագործակցության մասին համաձայնագրին միանալը: 


	

Ընդունվել է։






























	3. ՀՀ արդարադատության նախարարություն
	11․04․2025թ.

	
	N /14,2,2,3/14818-2025

	Ի պատասխան Ձեր՝ 2025 թվականի մարտի 25-ի թիվ 09.12/6386-2025 գրության և ղեկավարվելով «Միջազգային պայմանագրերի մասին» օրենքի 11-րդ հոդվածի դրույթներով՝ Ձեզ եմ ներկայացնում «Քաղաքացիական նավաշինության և նավերի լրակազմող սարքավորումների արտադրության զարգացման ոլորտում ԱՊՀ մասնակից պետությունների համագործակցության մասին» լրամշակված համաձայնագրում (այսուհետ՝ Համաձայնագիր) Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմերի, ինչպես նաև Համաձայնագիրը վավերացման ենթակա դարձնող հիմքերի առկայության մասին Արդարադատության նախարարության եզրակացությունը:
ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ 
ԵԶՐԱԿԱՑՈՒԹՅՈՒՆԸ 
 «ՔԱՂԱՔԱՑԻԱԿԱՆ ՆԱՎԱՇԻՆՈՒԹՅԱՆ ԵՎ ՆԱՎԵՐԻ ԼՐԱԿԱԶՄՈՂ ՍԱՐՔԱՎՈՐՈՒՄՆԵՐԻ ԱՐՏԱԴՐՈՒԹՅԱՆ ԶԱՐԳԱՑՄԱՆ ՈԼՈՐՏՈՒՄ ԱՊՀ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ԼՐԱՄՇԱԿՎԱԾ ՀԱՄԱՁԱՅՆԱԳՐՈՒՄ (ԱՅՍՈՒՀԵՏ՝ ՀԱՄԱՁԱՅՆԱԳԻՐ) ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻՆ ՀԱԿԱՍՈՂ, ՕՐԵՆՔԻ ՓՈՓՈԽՈՒԹՅՈՒՆ ԿԱՄ ՆՈՐ ՕՐԵՆՔԻ ԸՆԴՈՒՆՈՒՄ ՆԱԽԱՏԵՍՈՂ ՆՈՐՄԵՐԻ, ԻՆՉՊԵՍ ՆԱԵՎ ՀԱՄԱՁԱՅՆԱԳԻՐԸ ՎԱՎԵՐԱՑՄԱՆ ԵՆԹԱԿԱ ԴԱՐՁՆՈՂ ՀԻՄՔԵՐԻ ԱՌԿԱՅՈՒԹՅԱՆ ՄԱՍԻՆ

Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար              ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  

	
Ընդունվել է։ 










	4. ՀՀ ֆինանսների նախարարություն
	16․04.2025թ․

	
	N 01/5-2/8733-2025

	«Միջազգային պայմանագրերի մասին» ՀՀ օրենքի 5-րդ հոդվածի 4-րդ կետի համաձայն` կից տրամադրում ենք «Քաղաքացիական նավաշինության և նավերի լրակազմող սարքավորումների արտադրության զարգացման ոլորտում ԱՊՀ մասնակից պետությունների համագործակցության մասին» համաձայնագրի նախագծի վերաբերյալ ՀՀ ֆինանսների նախարարության եզրակացությունը:   

Ե Զ Ր Ա Կ Ա Ց ՈՒ Թ Յ ՈՒ Ն
«Քաղաքացիական նավաշինության և նավերի լրակազմող սարքավորումների արտադրության զարգացման ոլորտում ԱՊՀ մասնակից պետությունների համագործակցության մասին» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթների առկայության մասին

«Քաղաքացիական նավաշինության և նավերի լրակազմող սարքավորումների արտադրության զարգացման ոլորտում ԱՊՀ մասնակից պետությունների համագործակցության մասին» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող դրույթներ առկա չեն:      

	
Ընդունվել է։








	2. ՀՀ տարածքային կառավարման և ենթակառուցվածքների նախարարություն,
Պետական գույքի կառավարման կոմիտե
	03․04․2025թ.

	
	N ԴԽ/17.2/11208-2025

	ՀՀ տարածքային կառավարման և ենթակառուցվածքների նախարարությունը Քաղաքացիական նավաշինության և նավերի լրակազմող սարքավորումների արտադրության զարգացման գործում ԱՊՀ մասնակից պետությունների համագործակցության մասին համաձայնագրի վերաբերյալ իր իրավասության շրջանակներում առաջարկություններ և դիտողություններ չունի:
«Քաղաքացիական նավաշինության և նավերի լրակազմող սարքավորումների արտադրության զարգացման ոլորտում ԱՊՀ մասնակից պետությունների համագործակցության մասին» համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ 
	Ընդունվել է։

	4. ՀՀ բարձր տեխնոլոգիական արդյունաբերության նախարարություն
	09․04.2025թ․

	
	N 01/15.2/2811-2025

	[bookmark: _Hlk71624128]Ի պատասխան Ձեր 2025թ. մարտի 25-ի թիվ 01/6386-2025 գրության՝ հայտնում եմ, որ «Քաղաքացիական նավաշինության և նավերի լրակազմող սարքավորումների արտադրության զարգացման ոլորտում ԱՊՀ մասնակից պետությունների համագործակցության մասին» համաձայնագրի և թարգմանության լրամշակված տարբերակի վերաբերյալ ՀՀ բարձր տեխնոլոգիական արդյունաբերության նախարարության իրավասությունների շրջանակում սկզբունքային առարկություններ և առաջարկություններ չկան:

	Ընդունվել է։










